
KIRISH

Insoniyat o’zining tarixiy taraqqiyoti jarayonida har xil ish qurollarini
yaratgan. Bu ish qurollari uning jismoniy mehnatini yengillashtirishga xizmat
gilgan. Bularga oddiy bolta, tesha, arradan tortib hozirgi zamon qudratli
mashina va traktorlarini misol sifatida keltirish mumkin.

Inson bu davrda fagat mehnat qurollarini yaratish bilan chegaralanib
golmay, balki u 0’zining aqliy mehnatini yengillashtirish qurollarini ham yaratdi.
Bunga oddiy hisob-kitob toshlaridan tortib, hozirgi kunda ham o’z kuchi va
qulayligini yo’qotmagan cho’tlar misol bo’la oladi.

XX asrning 30-40 yillariga kelib, EHMlarning birinchi loyihalari paydo
bo’la boshladi. Birinchi EHM yaratish ishlarini 1937 yilda AQSHning Ayova
shtatida joylashgan universitetning professori A. Atanasov boshladi. Millati
bolgar bo’lgan bu olim yaratmoqchi bo’lgan EHM matematik-fizikaning ayrim
masalalarini yechishga mo’ljallangan edi. Ammo ikkinchi jahon urushi bu
ishlarni oxirigacha yetkazish imkonini bermadi. Atanasovning buyuk xizmatlari
shundaki, u birinchi bo’lib EHMlarda ikkilik sanoq sistemasini qo’llashning
qulayligini ko'rsatadi.

Axborot kommunikatsion texnonologiyalarini taraqqiy etishida bevosita
dasturlash tillarining o’rni beqiyos. Aynigsa, hozirgi davrga kelib C++, Java,
Delphi dasturlash tillar yordamida shaxsiy kompyuterlar uchun amaliy dasturiy
to’plamlardan tashqari SmartPhone va Planshetlar uchun operatsion tizim (iOS,
Android, Windows mobile, Symbian va h.k) va ilovalar yaratilmoqda.

Informatsion texnologiyalarning yana bir muhim jihatlaridan biri
shundaki, bu fan jadal sur’atlarda o'sib, yil sayin yangidan-yangi yo‘nalishlarga,
mutaxassisliklarga tarmogqlanib ketmoqda: algoritmik, mantigiy, obyektga
yo‘naltirilgan, vizual, parallel dasturlash texnologiyalari, animatsiya,
multimediya, Web, ma’lumotlar bazasini boshqarish tizimlari, ko‘p prosessorli,

neyron arxitekturali kompyuterlar va hokazo. Ko'rinib turibdiki, informatika



meta fan darajasiga ko‘tarilib, uni bitta o‘quv kursi chegarasida to‘liq
o‘zlashtirishning imkoni bo‘lmay qoldi.

Informatsion texnologiyalar sohasi bo‘yicha rus va ingliz tillarida
go‘llanmalar juda ko‘p chop etilmoqda. Oxirgi yillarda o‘zbek tilidagi
go‘llanmalar ham ko‘payib qoldi.

Ushbu taklif etilayotgan qo‘llanma asosan C++ dasturlash tilini
o‘rganmoqchi bo‘lganlar uchun mo‘ljallangan. Shu sababli qo’llanmada C++ tiliga
bog’liq boshlang’ich ma’lumotlar yoritilgan. Bu go’llanmadan C++ dasturlash
tilini o‘rganuvchilar, dastur tuzishni o‘rganayotganlar hamda “Dasturlash
asoslari”, “Informatika va dasturlash” fanlaridan olingan nazariy bilimlarni
mustahkamlash uchun foydalanishlari hisobga olingan. Ushbu qo‘llanmaga
kiritilgan ma’lumotlar dasturlashning bazaviy kursidagi deyarli barcha
bo‘limlarini, ya'ni skalyar turlar va boshqaruv operatorlaridan tortib,
ma’lumotlarning murakkab turlari kabilarni oz ichiga oladi.

Ushbu go’'llanma haqgidagi tanqidiy fikr va mulohazalar

jAxmadaliyev@umail.uz elektron manzili orqali mamnuniyat ila qabul gilinadi.

